
Eta Balakah Darshayami

ஏத பா³லகா: த³ர்ஶயாமி

ஏத பா³லகா: த³ர்ஶயாமி வஸ்தேஜோ ஹிந்து³ஸ்தா²நஸ்ய,
தேஜோ பா⁴ரதவர்ஷஸ்ய ।
அஸ்ய ம்ரு’த்திகா ஶிரஸா வந்த்³யா, பூ⁴மிரியம் ப³லிதா³நஸ்ய ।
வந்தே³ மாதரம், வந்தே³ மாதரம் ॥
உத்தரபா⁴கே³ ரக்ஷணகர்தா நகா³தி⁴ராஜோ விக்²யாத:
த³க்ஷிணதே³ஶே பத³க்ஷாலகோ மஹாஸாக³ர: ப்ரக்²யாத: ।
பஶ்யத க³ங்கா³யமுநாதீரம் பரம் பாவநம் பூ⁴லோகே
ஸ்தா²நே ஸ்தா²நே யத்³ தி³வ்யத்வம் நைவ ஸுராணாமபி நாகே
ஏகமேவ தத் ஸ்தா²நம் சைதத் தே³வாநாமவதாரஸ்ய ॥ 1॥
ரஜபூதாநாமேதத் ஸ்தா²நம் க²டே³ யேஷாம் அபி⁴மாந:
த⁴ர்மரக்ஷணே யுத்³தே⁴ மரணம் யைர்மந்யதே ஸம்மாந: ।
அத்ரைவாஸீத் ப்ரதாபவீரோ விஶ்வேऽஸ்மிந் யோ ப³ஹுமாந்ய:
ஶீலரக்ஷணே ப⁴ஸ்மீபூ⁴தா:அத்ராஸங்க்²யா: பத்³மிந்ய:
ரஜ:ஸுபூதம் வீரபதா³ப்³ஜை:ஸ்தா²நம் சைதத்³தே³ஶஸ்ய ॥ 2॥
வங்கோ³ऽயம் யத்³த⁴ரணீஹரிதா மநோஹாரிணீ ஸர்வத்ர
நிஜராஷ்ட்ரார்த²ம் ஸித்³தா⁴ மரணே ஸந்தி பா³லகா அப்யத்ர
ராமக்ரு’ஷ்ண-கௌ³ராங்க³-விவேகாநந்த³-ப்ரமுகா:² யத்ராஸந் ।
அரவிந்தா³த்³யா: க்ராந்திகாரகா: ஶாந்திபூஜகா: யத்ராஸந்
ஜந்மபூ⁴ரியம் “நேதாஜே:” ப்ரக்²யாதஸ்ய ஸுபா⁴ஷஸ்ய ॥ 3॥
இயம் த்³ரு’ஶ்யதாம் மஹாராஷ்ட்ரபூ: ⁴ யத்ர ஶிவாஜீ ராஜாஸீத்
யஸ்ய ப⁴வாநீகரவாலேந ம்லேச்சா²நாம் ஸம்ஹாரோऽபூ⁴த்
ஸ்தா²நே ஸ்தா²நே பர்வதபா⁴கே³ஸாமர்த்²யாக்³நி: ப்ரகடோऽபூ⁴த்
கோ⁴ஷோ “ஹர ஹர மஹாதே³வ”இதி பா³லே பா³லே ப்ராவிரபூ⁴த்
க்ரு’தம் ஹி கௌ³ரவரக்ஷணகார்யம் ஶிவேந ஹிந்து³ஸ்தா²நஸ்ய ॥ 4॥
ப⁴க்திமாநயம் த³க்ஷிணதே³ஶோ கோ³தா³க்ரு’ஷ்ணாபரிபுஷ்ட:

க³க³நஸ்பர்தி⁴த-ஶில்பகலாந்வித-கோ³புரபா⁴லைர்விபூ⁴ஷித: ।
அத்ர வித்³யதே ஸுஜநஸ்தா²நம் ஸீதாபதி-பத³பரிபூதம் ।
அத்ர ஶங்கராசார்யா: வந்த்³யா: கேரலபா⁴கே³ஸம்பூ⁴தா:
விஜயநக³ர-ஸாம்ராஜ்யமிஹாஸீத் க்²யாதம் ஹிந்தூ³த⁴ர்மஸ்ய ॥ 5॥

